
നക്ഷത്ര ചിഹ്നം ഇല്ലാത്ത ചോദ്യം നം. 1657 20-06-2024 - ൽ മറുപടിയ്ക്

ഒറ്റപ്പാലം മണ്ഡലത്തില്‍ ഹരിത കേരളം പദ്ധതി

ചോദ്യം ഉത്തരം

ശ്രീ. കെ. പ്രേംകുമാര്‍
ശ്രീ. പി. പ്രസാദ്

(കൃഷി വകുപ്പ് മന്ത്രി)

(എ) ഹരിത കേരളം പദ്ധതിയുടെ ഭാഗമായി ഒറ്റപ്പാലം
മണ്ഡലത്തില്‍ ഏതെല്ലാം പദ്ധതികളാണ്
നടപ്പിലാക്കിയിട്ടുളളതെന്ന് അറിയിക്കാമോ;

(എ) ഹരിത കേരളം പദ്ധതിയുടെ ഭാഗമായി ഒറ്റപ്പാലം
മണ്ഡലത്തില്‍ കാര്‍ഷിക പരിസ്ഥിതി പുനഃസ്ഥാപന

മേഖലയില്‍ നടപ്പിലാക്കിയ പദ്ധതികള്‍ സംബന്ധിച്ച

വിവരം ചുവടെ ചേര്‍ക്കുന്നു.

പച്ചത്തുരുത്ത്

തദ്ദേശ സ്വയംഭരണ സ്ഥാപനങ്ങളുടെ നേതൃത്വത്തില്‍

അനുയോജ്യമായ സ്ഥലങ്ങള്‍ കണ്ടെത്തി

തദ്ദേശീയമായ വൃക്ഷങ്ങളും സസ്യങ്ങളും ഉള്‍പ്പെടുത്തി

സ്വാഭാവിക വനമാതൃകകള്‍ സൃഷ്ടിച്ചെടുത്ത്

സംരക്ഷിക്കുക എന്നതാണ് പച്ചത്തുരുത്ത്

പദ്ധതിയിലൂടെ ലക്ഷ്യമിടുന്നത്. മഹാത്മാഗാന്ധി

ദേശീയ ഗ്രാമീണ തൊഴിലുറപ്പ് പദ്ധതിയുടെ

സഹകരണത്തോടെ തദ്ദേശ സ്വയംഭരണ

സ്ഥാപനങ്ങളുടെ നേതൃത്വത്തിലാണ് ഈ പദ്ധതി
മുഖ്യമായും നടപ്പിലാക്കുന്നത്. ഒറ്റപ്പാലം മണ്ഡലത്തില്‍

ഹരിതകേരളം മിഷന്റെ ഭാഗമായി 9
പച്ചത്തുരുത്തുകളാണ് നിലവിലുള്ളത്.

നെറ്റ് സീറോ കാര്‍ബണ്‍ കേരളം ജനങ്ങളിലൂടെ

ഹരിതഗൃഹ വാതകങ്ങളുടെ അളവ് കുറച്ച് കേരളത്തെ
നെറ്റ് സീറോ കാര്‍ബണ്‍ അവസ്ഥയില്‍

എത്തിക്കുന്നതിനുള്ള പ്രവര്‍ത്തനങ്ങള്‍ക്കായി

ഹരിതകേരളം മിഷന്റെ നേതൃത്വത്തില്‍ ആരംഭിച്ച

കാമ്പയിനാണ് നെറ്റ് സീറോ കാര്‍ബണ്‍ കേരളം
ജനങ്ങളിലൂടെ. ഈ കാമ്പയിന്‍

നടപ്പിലാക്കുന്നതിനായി ഒറ്റപ്പാലം നിയോജക

മണ്ഡലത്തിലെ ശ്രീകൃഷ്ണപുരം ഗ്രാമപഞ്ചായത്ത്

തെരഞ്ഞെടുത്ത് പ്രവര്‍ത്തനങ്ങള്‍ ആരംഭിച്ചിട്ടുണ്ട്.

കൂടാതെ, ഹരിത കേരളം പദ്ധതിയുടെ ഭാഗമായി
ഒറ്റപ്പാലം മണ്ഡലത്തിന്റെ പരിധിയിൽ വരുന്ന

ശ്രീകൃഷ്ണപുരം ബ്ലോക്കിൽ നെൽകൃഷി വികസനം,

പച്ചക്കറി വികസന പദ്ധതി (പാടശേഖര സമിതിക്ക്
ഓപ്പറേഷണൽ സപ്പോർട്ട്, കര നെൽകൃഷി വ്യാപനം,
തരിശു ഭൂമി നെൽ കൃഷി വ്യാപനം, തരിശുഭൂമി പച്ചക്കറി
കൃഷി വ്യാപനം, സ്ക്കൂൾ/ഇൻസ്റ്റിറ്റ്യൂട്ട് പച്ചക്കറി കൃഷി
വ്യാപനം, ഫാമിലി ഡ്രിപ്പ് ഇറിഗേഷൻ, ഓർഗാനിക്ക്
കൃഷിക്ക് സഹായം, കമ്പോസ്റ്റ് കുഴികൾ), ലീഡ്‌സ്–
ആത്മ പദ്ധതികൾ, സുഗന്ധ വ്യഞ്ജന കൃഷി

വ്യാപനം, ജൈവ കൃഷി വികസനം, മണ്ണ് ആരോഗ്യ

പരിപാലന പദ്ധതി, വിള ആരോഗ്യ പരിപാലന
പദ്ധതി തുടങ്ങിയവയാണ് നടപ്പിലാക്കിയത്.

(ബി)

നടപ്പു സാമ്പത്തിക വര്‍ഷം ഒറ്റപ്പാലം മണ്ഡലത്തില്‍

കൃഷി വകുപ്പ് വിവിധ പദ്ധതികള്‍ക്കായി എത്ര തുക
വകയിരുത്തിയെന്നും 2021-22 സാമ്പത്തിക വര്‍ഷം
മുതല്‍ നാളിതുവരെ എത്ര തുക ചെലവഴിച്ചുവെന്നും
അറിയിക്കാമോ; വിശദ വിവരങ്ങള്‍ ലഭ്യമാക്കാമോ?

(ബി) ഒറ്റപ്പാലം മണ്ഡലത്തിന്റെ പരിധിയിൽ ശ്രീകൃഷ്ണപുരം
,ഷൊർണുർ ,മണ്ണാർക്കാട് ബ്ലോക്കുകളിലെ കൃഷി
ഭവനുകളാണ് വരുന്നത്. നടപ്പു സാമ്പത്തിക വർഷം
ശ്രീകൃഷ്ണപുരം ബ്ലോക്കിൽ പച്ചക്കറി വികസന

പദ്ധതിക്കായി 3,16,325 /- രൂപയും SHM
പദ്ധതിയിൽ 12,48,000 /- രൂപയും സാമ്പത്തിക

ലക്ഷ്യമായി അനുവദിച്ചിട്ടുണ്ട്. ഷൊർണൂർ ബ്ലോക്കിൽ
SHM പദ്ധതിയിൽ 4,73,800/- രൂപ ടാർജറ്റായി
അനുവദിച്ചിട്ടുണ്ട്. മണ്ണാർക്കാട് ബ്ലോക്കിൽ പച്ചക്കറി
വികസന പദ്ധതിക്കായി 41,075/- രൂപയും SHM
പദ്ധതിയിൽ 93,200/- രൂപയും സാമ്പത്തിക ലക്ഷ്യ
മായി അനുവദിച്ചിട്ടുണ്ട് .

ഒറ്റപ്പാലം മണ്ഡല പരിധിയിൽ വരുന്ന ശ്രീകൃഷ്ണപുരം
ബ്ലോക്കിലെ കൃഷി ഭവനുകളിലായി 2021-22 മുതൽ
176.02086 ലക്ഷം രൂപയും ഷൊർണ്ണൂർ ബ്ലോക്കിലെ
കൃഷി ഭവനുകളിലായി 231.37153 ലക്ഷം രൂപയും
മണ്ണാർക്കാട് ബ്ലോക്കിലെ കൃഷി ഭവനുകളിലായി

29.86087 ലക്ഷം രൂപയും വിവിധ പദ്ധതികളിലായി
ചെലവഴിച്ചിട്ടുണ്ട്.

കൃഷി വകുപ്പ് ഒറ്റപ്പാലം നിയോജക മണ്ഡലത്തിൽ

2021-22 സാമ്പത്തിക വർഷം മുതൽ നാളിതുവരെ
എത്ര തുക ചെലവഴിച്ചു എന്നുളളതിന്റെ വിശദവിവരം
അനുബന്ധം ആയി ചേർത്തിരിക്കുന്നു.

സെക്ഷൻ ഓഫീസർ

